
Ny Fanamboarana ny “ Ny maherifoko dia ianao”

Ity boky ity dia tetik’asa novolavolain’ny vondrona Inter-Agency Standing Committee Reference Group on Mental 
Health 
and Psychosocial Support in Emergency Settings (IASC MHPSS RG). Ity tetik’asa ity dia tohanan’ny manampahaizana 
manokana manerana ny tany, faritra izay mpikambana ao amin’ny  IASC MHPSS RG, ampian’ireo ray aman-dreny, 
mpikarakara, mpampianatra ary ny ankizy miparitaka  manerana ny 104 firenena. Nisy ireo fanadihadiana izay 
nozaraina amin’ny teny Arabo, Anglisy, Italianina, Frantsay ary espaniola  mba hanombatombanana ny filana ara-
pahasalamana eo amin’ny saina ilain’ny ankizy mandritra izao COVID-19 izao . Misy ny firafitry ny lohahevitra 
hozaraina ao anatin’ny tantara izay navoatra avy tamin’ny alalana valina fanadihadiana . Ity boky ity dia nozaraina avy 
amin’ny alalanan’ny fitantarana tantara tamina firenena maro izay voakasiky ny valanaretina COVID-19.

Fampiharana avy tamin’ny ankizy,ray aman-dreny ary ny mpikarakara no nampiasaina tamin’izany nijerena sy 
nanavaozana ny tantara .
Ankizy , ray aman-dreny mpikarakara ary mpampianatra mihoatra ny 1700 manerana ny tany no nanokana fotoana 
hizarana amin-tsika ny fomba fiatrehany izao valan’aretina COVID-19 izao . Fisaorana lehibe noho izany no atolotra 
azy ireo tamin’ny fiaraha-miasa namitany ny fanadihadiana izay natao azy ary nanamarika manokana ity tantara ity 
mihintsy izy ireo noho izany .
Izao tantara hozaraina amin-tsika izao dia novokarin’ny ankizy ho an’ny ankizy mitovy azy ireo manerana ny tany .

. Ny IASC MHPSS RG dia  manaiky an’i Helen Patuck ho mpanoratra ny  tantara  sy mpamoaka an’ity boky ity  
©IASC, 2020. Ity fizarana ity dia navoaka teo ambany fiahian’ny Creative Commons Attribution-NonCommercial-
ShareAlike 3.0 IGO license (CC BY-NC-SA 3.0 IGO; https://creativecommons.org/licenses/by-nc-sa/3.0/igo).  Araky 
ny voambolana, ity fahazoan-dalana ity dia azonao hadika amin’ny teny vahiny izay tsy maintsy mifanaraka amin’ny 
hevitra sy asa izay ezahanay havoana ary tsy azo amidy.

Ity dikan-teny Malagasy ity dia nadika avy (This Malagasy version was translated by) The Nexus Language.

 



Fampidirana
“ny maherifoko dia ianao” dia boky nosoratana ho an’ny ankizy izay voakasiky ny valanaretina COVID-19 manerana ny tany.

“ny maherifoko dia ianao” dia tokony ho vakian’ny ray aman-dreny,ny mpitaiza na ny mpampianatra ho an’ny ankizy iray na vitsivitsy 
izay hiandreketan’izy ireo  .Tsy mandrisika ny ankizy hamaky samirery ity boky ity izahay raha toa ka tsy misy fanohanana avy amin’ny 
ray aman-dreny na ny mpitaiza na ny mpampianatra . Ny andian-torolalana ara-tsaina antsoina hoe ” asa ho an’ny mahery fo” 
(hivoaka atsy ho atsy) dia manolotra fanampiana amin’ny famakafakana ireo lohahevitra mifandraika amin’ny COVID-19, manampy ny 
ankizy eo amin’ny fitanatana ny fihetseham-pony ary koa hanampy ireo fialam-boly afaka hataony izay azo tsoahina avy amin’ny boky.

Fandikan-teny
Ny fikambanana dia handrindra ny fandinkana ny boky amin’ny teny Arabo, Sinoa, Frantsay, Rosianina, 
ary Espaniola Mifandraisa amin’ny IASC Reference Group for Mental Health and Psychosocial Support 
(MHPSS) (mhpss.refgroup@gmail.com) amin’ny fandrindrana ny dikateny amin’ny fiteny hafa. Ireo efa vita 
fandikan-teny rehetra dia alefa ao amin’ny tranokalan’ny IASC Reference Group. Raha mamorona 
dikateny na mandrafitra an’ity asa ity ianao dia fantaro ary fa:

• Tsy azonao atao ny mametaka marika famantarana manokana anao (na ana masoivoho 
mpamatsy vola) amin’ny asa  .

• Raha misy fandrafetana (ohatra fiovana lahatsoratra na sary), ny fampiasana ny marika 
famantarana manokana ny IASC dia tsy azo atao. Na inona na inona hampiasana ity asa ity, dia 
tsy tokony ho hisy soso-kevitra na filazana fa ny IASC dia manohana vokatra na serivisy manokana.

• Ianao dia tokony hiaro ny dikateny na fandrafetana nataonao eo ambany fiahian’ny famoronana 
mitovy na fahazoan-dalana hamorona asa mitovy. Ohatra ny CC BY-NC-SA 4.0 na 3.0 dia mety. Ireto 
avy ary ny lisitr’ ireo fahazoan-dalana mety  https://creativecommons.org/share-your-work/licensing-
considerations/compati-ble-licenses 

• Tokony mametraka an’ity fampilazana  ity amin’ny teny voadika ianao: “Ity dikan-teny/fandrafetana 
ity dia tsy noforonin’ny Inter-Agency Standing Committee (IASC). Ny IASC dia tsy tompon’andraikitra 
amin’ny votoatiny na fanintsiana  an’ity dikan-teny ity. Ny Fanontana voalohany amin’ny teny anglisy   
“Inter-Agency Standing Committee. My Hero is You: How Kids Can Fight COVID-19!  
Licence: CC BY-NC-SA 3.0 IGO iany no voafatotra ho fanontana marina sy tokana.”



Ny renin’i Sara no mahery fo ho azy satria izy 
no reny tsara indrindra sady mpahay siansa 
mahay indrindra maneran-tany. Fa nefa na dia 
ny renin’i Sara aza dia tsy mety mahita fanafody 
fanefitra ny coronavirus 

“Manao ahoana ny endriky ny COVID-19 ?” hoy 
Sara manontany ny reniny.

“COVID-19, na coronavirus, dia kely loatra ka 
tsy hitan’ny maso-ntsika,” hoy ny reniny. “Fa 
kosa mifindra amin’ny kohaka na fievonan’ny 
olona efa marary, sy rehefa mikitika olona na 
zavatra manodidina azy izy ireo . Ireo olona 
marary dia misy hafanana sy mikohaka ary mety 
ahitana fahasemporana.”

“Tsy afaka iadivana izany izy satria tsy hita maso 
?” Hoy Sara manontany.

“Afaka iadivana izy,” hoy ny renin’i Sara. “izany 
no antony ilako anao miaro tena, Sara. Ilay 
aretina dia tsy mifidy karazan’olona, ary ny 
olona rehetra dia afaka manampy antsika miady 
aminy. Manan-danja manokana ny ankizy ary izy 
ireo dia afaka manampy ihany koa . Mila miaro 
tena ianao ho antsika rehetra. Mila 
anao aho mba ho maherifoko



Nande nitsotra teo am-pandriana i Sara ny alin’io ary 
tsy nahatsapa tena ho mahery fo akory na kely aza . 
Sorena be izy. Te andeha hianatra anefa ny fianarana 
mihidy . Te ahita ireo namany izy anefa tsy afaka. 
Naniry izy mba hitsahatra hampitahotra ny tontolony 
ilay coronavirus 

“Ny olona mahery fo dia manana fahefana mahery” 
hoy izy miteny irery, sady manakipy moramora ny 
masony hatory . “Inona no ananako?” 

Tampoka teo dia nisy feo malefaka nibitsibitsika 
niantso ny anarany avy tetsy amin’ny faritra maizina

“Iza izany?”Hoy Sara mibitsibitsika mamaly 

“Sara, Inona no ilainao mba hahatonga anao ho 
mahery fo ?” Hoy ilay feo manontany azy .

“Mila fomba aho hilazako amin’ny ankizy rehetra 
eto amin’izao tontolo izao ny zavatra tokony atao 
hiarovany ny tenany sy ahafahany miaro ny hafa  ...” 
hoy Sara. 

“Dia inona izany no ilainao amiko ?” hoy ilay feo .

“Mila zavatra afaka manidina aho... zavatra manana 
feo mahery... sy zavatra afaka manampy!” Tampoka 
teo , nisy zavatra mahagaga niaraka amin’ny 
hazavan’ny volana... 



“Inona ianao?”hoy Sara taitra.

“ Ario ny anarako,” hoy izy.

“Mbola tsy nahita Ario aho hatrizay,” hoy 
Sara. 
“Izany, izaho nefa teto foana” hoy Ario.  
“Avy ao am-ponao no fiaviako.” 

“Raha misy anao aho… dia afaka miteny 
amin’ny ankizy manerana ny tany momba 
ny coronavirus!” hoy Sara. “afaka ho lasa 
mahery fo aho! Fa , hono oa Ario tsy mani-
nona ve miandehandeha nefa mbola misy 
coronavirus ? ” 
“ Miaraka amiko irery ihany, Sara,” hoy 
Ario. “.
“ Tsy misy zavatra afaka mandratra anao 
rehefa miaraka isika. “



Ary niakatra teo an-damosiny Ario i Sara ka nivoaka ny varavaran-kely ny efitra   
namakivaky ny lanitra maizina feno kintana mazava sady niarahaba ny volana



Ary nony niposaka ny masoandro dia 
nijanona tamina tanana kely iray mahafinaritra 
misy piramida sy ankizy vitsivitsy milalao izy 
ireo . Ireo ankizy mikiakiaka amim-pifaliana 
sady mikopa-tanana an’i Sara sy Ario 

“Tongasoa, Salem no anarako!”hoy ilay 
ankizy lahy iray. “Inona no hataonao aty? 
Azafady,tsy afaka manantona izahay, mila 
misy elanelana iray metatra farafaha kely !”

“Izany mihintsy no nahatongavanay!”hoy 
Sara “Sara no anarako ary izy dia Ario” 
Fantatrao ve fa ny ankizy dia afaka miaro 
ny mpiray tanana, namana, ray aman-dreny 
ary ray aman-dreny be Tsy ho voan’ny 
coronavirus? Isika dia mila…”

“Manasa tanana amin’ny rano sy savony!” 
hoy Salem sady mitsiky. “Efa fantatray izany. 
Izahay koa raha mikohaka dia tampenana 
amin’ny kiho ary izahay mikopa-tanana ihany 
fa tsy mandray tanana intsony. Miezaka 
tsy mivoaka, nefa izahay mipetraka amina 
tanana be olona… tsy ny olona rehetra no tsy 
mivoaka.

“Hmm, afaka manampy aho,”hoy Ario“tsy 
mahita coronavirus zareo fa... afaka mahita 
ahy,!  Miakara, fa mipetraha eo ambony ny 
helatro - Misy helanelana mihoatra ny iray 
metatra izy ireo !”



I Ario lasa nanidina niaraka 
amin’i Salem sy Sara eo 
ambon’ny helany roa.
Nandalo ny lanitry ny tanana 
izy ary nanomboka mierona 
sady nihira! Salem kosa 
nikiakiaka niantso ireo ankizy 
teny amin’ny lalana hoe:  
“Mandehana hilazao ny 
fianakaviana, aza mivoaka, 
afaka mifampiaro kokoa isika 
mijanona any an-trano”

Talanjona ireo vahoaka nahita 
izany. Nikopa tanana izy ireo 
ary nanaiky nandeha nody 
avokoa.



Ario nanidina niakatra 
avo kokoa. Salem latsa- 
dranomaso faly loatra. 
Teny ambony teny nisy 
fiara manidina nandalo, 
Ary ny mpandeha 
talanjona nijery azy ireo.

“efa hijanona koa 
ianareo,” hoy Salem 
“Efa hihidy ny sisin-tany 
manerana izao tontolo 
izao, mijanona any 
amin’izay misy anao eo 
akaikin’ny fianakaviana .”

 
“Betsaka ny zavatra tsapako 
miova ,” hoy Sara. “Matahotra 
izany aho indraindray.” 

“Mety mahatsapa tahotra sy fifangaroana ianao rehefa 
misy zavatra miova, Sara,” hoy Ario. “Izaho rehefa 
matahotra , miaina moramora aho dia misento mamoaka 
afo avy eo!” Namoaka afo be i Ario! 

“Ahoana ny fomba hitoniana rehefa 
matahotra?” Hoy Ario manontany azy ireo. 



“Tiako ny mieritreritra momba ny olona izay manome 
toky ahy ahatoky tena,” hoy Sara.

“Izaho koa, heritreretiko daholo ireo olona 
mampatsiaro ahy filaminana, toa an’i Dadabe sy i 
Bebe,”hoy Salem. “Malahelo azy aho izany. 
Tsy afaka mamihina azy ireo aho amin’izao fotoana 
misy coronavirus izao. Matetika mihaona izahay isaky 
ny faran’ny herinandro, Fa tsy izao intsony satria mila 
miaro azy ireo aho

“Tsy afaka antsoina amin’ny finday ve?” hoy Sara
“Oh Eny tokoa !” hoy Salem. “Miantso ahy isan’andro 
izy ireo mifampilaza vaovao. 
Mahatsara ahy izany, sady mampilamin-tsaina azy 
ireo.”

“Tsy mahagaga ny malahelo ireo olona manan-danja 
amin-tsika tsy afaka vangiana amin’izao ,”hoy Ario. 
“mampiseho izany fa tena mifampitsinjo isika
Te hahita mahery fo hafa ve ianareo?”

“eny tompoko!” Sara sy Salem mamaly.
“Eny ary, misy namako Sasha manana hery tena 
miavaka,” hoy Ario. “Andao ary!”



Ary dia tonga tamina tanana kely iray indray izy 
ireo  . Nisy tovovavy kely iray teo an-tokotany 
nitsindroka voninkazo. Ka raha vao nahita an’i 
Ario sy ireo ankizy teo ambony helatra izy dia, 
nihomehy.

“Ario!” nitomany. “mila misy helanelana farafaha 
kely iray metatra, ka dia hofihiniko avy lavitra 
ianao! Inona no ataonareo aty ?”
“Tsapako ilay fihinao raha ianao niteny iny, 
Sasha,” hoy Ario. “tiako loatra ny fomba 
fahafahantsika mampiasa fomba fiteny sy fihetsika 
hanehoana fifampitsintsovana,. Tiako hahay ny 
herinao ireto namako ireto.” 
“Fa inona ny hery hananako?” hoy Sasha.

“Koa satria nisy narary tao amin’ny 
fianakavianao,dia nijanona ao an-trano foana 
ianao mba hahazoanao antoka tsy hanaparitaka 
ilay aretina amin’ny olona hafa” hoy Ario.  
“Eny tokoa,ny Dadako marary ary tsy mivoaka ny 
hefitrano mihintsy izy raha tsy sitrana tanteraka” 
Hoy Sasha.



“Fa tsy ratsy! Milalao izahay, mahandro, 
Mipetrapetraka eo an-jaridaina ary misy sakafo 
milamina. Izaho sy ny zandriko milalao sy mandihy. 
Mamaky boky sy mianatra hatrany satria malahelo 
ny sekoliko aho indraindray. Tamin’ny voalohany 
dia hafahafa ilay tsy mivoaka, fa izao efa zatra.”

“Matetika tsy mora izany, Sasha,”hoy Ario. “fa 
ianao kosa mahita hevitra hifaliana sy hifanarahana 
amin’ireo ankohonanao . Izany indrindra no 
mahatonga ahy hiantso anao ho maherifoko!”

“Ianao ve mba miady amin’ny fianakavianao?” hoy 
Salem manontany.

“Indraindray ihany,” hoy Sasha. “Mila faharetana, 
sy fifankazahoana mazava isika, ary tokony 
ho kinga manao azafady. Izany no tena hery , 
Satria sady afaka mampivoatra antsika no sady 
mampitony ny hafa. Izaho koa dia mila fotoana ho 
ahy samirery . 
Tiako ny mandihy sy mihira irery! Ary miantso ireo 
namako koa aho indraindray...”

“Fa, Ario,Manao ahoana izany ireo olona lavitra ny 
tananany nefa sady tsy manana trano ?” hoy Sara. 

“Tsara be ilay fanontanianao,Sara,”hoy Ario.  
“Andao ary isika handeha sy hijery azy ireo.” 



Dia nandao an’i Sasha izy ireo handeha amin’ny 
toerana manaraka. Ny rivotra miha mafana , ry zareo 
tonga tamina nosy kely iray vohadidina ranomasina



Teo no nhitany toby iray feno vahoaka. Ankizy 
vavy kely iray nahatsikaritra azy ireo no  
nikopa-tanana

“Salama Ario, faly aho mahita anao indray!” hoy 
ilay zazavavy.“miezaka mielanelana iray metatra 
isika,noho izany avy eto ihany aho no hiresaka 
aminao. Fa mba tiako fantarina ireto namanao! 
Leila no anarako.”

“Salama Leila! izaho Sara,ary izy Salem,”hoy 
Sara. “Toa miezaka miaro-tena amin’ny 
coronavirus ianao izany. Inona koa no fiarovana 
hafa ataonao?” 

“Manasa tanana amin’ny savony sy rano!” Leila. 

“Manakona vava koa ve ianao rehefa 
mikohaka?” hoy Salem.

“Afaka asehonao ahy ve izany?” hoy Leila. Ary
Nanoro ilay fihetsika ary i Salem. 

“Miezaka mankahery fo daholo izahay,fa misy 
zavatra mampatahotra ahy,”hoy Leila. “Mety 
resahako aminao ve? Naheno aho hoe nisy 
narary maty dia matahotra be aho. Marina ve 
izany? mahafaty ny coronavirus?” 



I Ario moa nisento sady naka toerana. 
 
“ry mahery fo kely, eny, mahagaga”hoy Ario. “Ny 
olona sasany tsy mahatsapa marary akory,Nefa 
ny olona sasany marary be ary mety ho maty 
mihintsy.Izany indrindra no antony hitandreman-
tsika mafimafy kokoa ny olona antitra,  sy ireo 
taizan’aretina satria izy ireo dia marefo kokoa. Misy 
fotoana rehefa mahatsapa tahotra na tsy fandriam-
pahalemana isika, Afaka manampy antsika ny 
fieritreretana ireo toerana milamina. Hanandrana 
izany ve ianao?”

Eny! hoy izy rehetra, ary i Ario nilaza tamin’ireo 
ankizy hanakipy maso sy hieritreritra ireo toerana 
atokisany. 

“Mifantoha amina fotoana na toerana iray izay 
nahatsapanareo fitoniana sy fahatokisana,” hoy Ario 

Ary dia nanontany ny zavatra hitan’izy ireo izy,ny 
fihetsem-po tsapany, ary ny fofona henony 
tamin’izany.Nanotany koa izy raha misy olona 
manokana tiany hasaina ho tonga ao amin’izany 
toerana izany ary inona no mety ho resahina 
amin’izay fotoana izay

“Afaka tonga ao foana ianao raha toa ka mahatsapa 
alahelo Na tahotra,”hoy Ario. “Io izany no hery 
hanananao ary afaka zarainao amin’ny namana 
sy fianakaviana izany.Ary tsarovy fa eto foana aho 
miahy anao, ny olona hafa ihany koa toa izany.”



Hoy Leila,“Afaka mifampiahy isika rehetra.” 

“Marina izany, Leila,” hoy Ario. “Afaka mifampitsinjo isika na aiza na aiza. Hanaraka anay ve ianao amin’ity dianay manaraka 
ity?”

Leila nanaiky hiaraka amin’i Ario sy ny namany. Faly i Sara hoe nandeha i Leila satria fantany fa indraindray dia mila 
fifanohanana. Ary niainga tamim-pahanginana izy ireo, fa i Leila kosa dia nahatsapa fa miahy azy ireto namany vaovao



Ary niseho moramora avy etsy lavitra ilay 
vohitra feno oram-panala. Nihidina tamina 
tanana iray i Ario, ary ankizy vitsivitsy nilalao 
teo amoron-drano.

“Ario!” hoy ny ankizy iray, nikopa-tanana azy

“Salama, Kim,”hoy Ario. “Tiako aseho anareo 
ity namako iray ity izay nisy coronavirus, ary 
sitrana avy eo.” 

“manao ahoana ilay izy?”hoy Salem

“Nikohaka be aho sady nafana hoditra. 
Reraka be ihany koa no tsy mazoto hilalao 
mihintsy,” hoy Kim. “Fa dia matory foana 
ary ny fianakaviako no nikarakara ahy. Ny 
sasany tamin’ireo olon-dehiba dia tsy maintsy 
nandeha tany amin’ny hopitaly. Ary dia 
tsotra sy tsara fanahy tokoa ireo mpitsabo, 
dia ny vahoaka teto amin’ny manodidina 
no nikarakara anay tao an-trano. Afaka 
herinandro vitsy dia salama avokoa izahay.”



“Izaho dia naman’i Kim,” hoy ny ankizy iray hafa. “Fa na dia voan’ny coronavirus 
izy. Tsy nanakana anay ho mpinamana izany na dia tsy nifankahita ary izahay. 
Tsy nitsahatra ny niahy azy aho ary faly aho izao fa afaka miaraka indray izahay!”

“Indraindray ny zava-dehibe indrindra azon-tsika atao dia ny mifampitsinjo” 
hoy Ario. ”Na dia midika aza izany hoe mila mifanalavitra mandritra ny fotoana 
voafetra”



“Afaka mifanao an’izany isika ,” hoy Leila.

“Ary ho avy ny andro, ahafahantsika miaraka milalao indray sy mandeha mianatra toy ny taloha,” hoy Salem.

Tonga ny fotoana hodiana, ary fotoana handaozan’i Sara ireto namany vaovao. Nifanome toky izy ireo fa tsy hanadino ny 
fotoana fohy niarahana. 

Nahatsapa alahelo i Sara satria fantany fa tsy hifankahita elaela izy ireo. Fa saingy tony kosa izy noho ireo zavatra nolazain’ny
Namany Kim. Ny tsy fihaonana amin’ny olona iray, dia tsy midika ho tsy fitiavana azy ireo



Ario nandeha nanatitra azy ireo 
tsirairay avy, ary niandry an’i Sara 
tafatory vao lasa.

“Afaka mbola manao toy iny 
ve isika rahampitso?” Hoy Sara 
manontany.

“Tsia Sara,efa fotoana hijanonanao 
miaraka amin’ny fianakavianao 
izao” hoy Ario. 

“Aza adino ny tantarantsika. 
Afaka miaro ireo akaiky anao 
ianao amin’ny fanasana tanana sy 
fijanonana ao an-trano.Izaho tsy 
ho lavitra.Afaka miaraka foana isika 
raha handeha any amin’ilay toerana 
azo antoka ao am-ponao.”
“Ianao no maherifoko”hoy izy 
moramora

“Ianao koa no maherifoko, Sara. 
Ianao dia mahery fo an’ny ankizy 
rehetra,” Hoy izy. 



Natory i Sara ka rehefa nifoha izy ny 
ampitso dia efa tsy teo i Ario. Ary dia 
lasa niresaka taminy tao am-pony izy , Ka 
dia nanao kisarisary an’izay rehetra hitany 
sy ireo fahalalana voarainy. Nandeha 
namonjy ny reniny izy tao aorian’izany 
hilaza aminy ny vaovao.

“Neny a,azontsika atao tsara ny miaro ny 
olona rehetra,”hoy Izy 
“Nihaona tamina mahery fo maro be 
aho!” 

“Oh Sara, marina izany!” hoy ny reniny. 
“Betsaka ny mahery fo miaro ny vahoaka 
amin’ny coronavirus,toy ireo mpitsabo sy 
mpitsabo mpanampy. Fa ianao kosa dia 
mampatsiaro ahy hoe mety ho mahery fo 
avokoa isika rehetra , isan’andro, Noho 
izany ny mahery fo indrindra amiko dia 
Ianao.”


